ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__» _________ 2019 թվականի N _____Ն
ՍԵՎԱՆԱ ԼՃՈՒՄ ՁԿԱՆ ԵՎ ԽԵՑԳԵՏՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ, ԻՆՉՊԵՍ ՆԱԵՎ ԴՐԱՆՑ ՊԱՇԱՐՆԵՐԻ ՈՐՈՇՄԱՆ, ՁԿԱՆ ԵՎ ԽԵՑԳԵՏՆԻ ԱՐԴՅՈՒՆԱԳՈՐԾԱԿԱՆ ՈՐՍԻ ՔԱՆԱԿՆԵՐԻ, ՁԵՎԵՐԻ ԵՎ ԿԱԶՄԱԿԵՐՊՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ 
Հիմք ընդունելով «Սևանա լճի մասին» Հայաստանի Հանրապետության օրենքի 15-րդ հոդվածի «գ» կետը Կառավարությունը որոշում է.
1. Սահմանել՝

1) Սևանա լճում ձկան և խեցգետնի պաշարների վերականգնման, պահպանման, վերարտադրման կարգը՝ համաձայն N 1 հավելվածի,
2) Սևանա լճում ձկան և խեցգետնի պաշարների, արդյունագործական որսի քանակների, ձևերի որոշման կարգը՝ համաձայն N 2 հավելվածի,
3) Սևանա լճում ձկան և խեցգետնի արդյունագործական որսի կազմակերպման կարգը ` համաձայն N 3 հավելվածի։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

Հավելված N1

Կառավարության   ____  թվականի


-ի N_____ -Ն որոշման

ԿԱՐԳ

ՍԵՎԱՆԱ ԼՃՈՒՄ ՁԿԱՆ ԵՎ ԽԵՑԳԵՏՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ 

1. Սույն կարգով սահմանվում է Սևանա լճում ձկան և խեցգետնի պաշարների վերականգնման, պահպանման և վերարտադրման հետ կապված հարաբերությունները:

2. Սևանա լճում ձկան և խեցգետնի պաշարների վերականգնման, պահպանման և վերարտադրման հիմք են հանդիսանում սույն որոշման N2 հավելվածի 2-րդ կետով սահմանված ուսումնասիրությունների արդյունքում ձեռք բերված, ինչպես նաև որսված ձկան և խեցգետնի քանակական, որակական հատկանիշների տվյալները։
3. Սևանա լճում ձկան և խեցգետնի պաշարների վերականգնման, պահպանման և վերարտադրման նպատակով՝

1) Հայաստանի Հանրապետությունում կենդանական և բուսական աշխարհի պահպանության, պաշտպանության, օգտագործման և վերարտադրության բնագավառներում Հայաստանի Հանրապետության կառավարության լիազորած պետական մարմնի (այսուհետ՝ լիազոր մարմին) կողմից  Սևանա լճում իրականացվում է՝
ա) ձկնատեսակների կենսաբանական չափանիշների որոշման և արդյունագործական պաշարների գնահատման գործնթացի կազմակերպում,

բ) խեցգետնի կենսաբանական չափանիշների որոշում և արդյունագործական պաշարների գնահատման գործնթացի կազմակերպում,

գ) Սևանա լճում արդյունագործական նպատակներով ձկան և խեցգետնի որսի ժամկետների սահմանում,

2)   լիազոր մարմինը սահմանում է, որ՝

ա) ձկան և խեցգետնի արդյունագործական որսն արգելվում է իրականացնել հանգուցային, արտադրված մեքենայական կամ ձեռքի միջոցով, սինթետիկ նեյլոնե կամ այլ պոլիամիդային մանրաթելերից, թելի տրամագիծը 0.5 մմ-ից պակաս և ցանցավանդակի չափը 100 մմ-ից պակաս (ցանցավանդակի կառուցողական քայլի չափը 50 մմ-ից պակաս) ցանցերով,
բ)  սիգ ձկնատեսակի որսն իրականացվում է դնովի ցանցերով, 
գ)  թույլատրվում է իրականացնել սիգ ձկնատեսակի 500գ-ից ավելի առանձնյակների որս, 

դ) խեցգետնի բազմացման ժամանակահատվածում Սևանա լճում արգելվում է խեցգետնի որսը՝ հիմք ընդունելով յուրաքանչյուր տարի Սևանա լճում սույն որոշման N1 հավելվածի 2-րդ կետով սահմանված ուսումնասիրությունների արդյունքում ձեռք բերված տվյալները,
ե) իշխան և սիգ ձկնատեսակների ձվադրման ժամանակահատվածում ձկների բնական վերարտադրությունն ապահովելու նպատակով՝ կենդանական պաշարների օգտագործման մասին պայմանագրերի գործողության ժամկետը սահմանվում է յուրաքանչյուր տարի Սևանա լճում սույն որոշման N1 հավելվածի 2-րդ կետով սահմանված ուսումնասիրությունների արդյունքում ձեռք բերված տվյալների հիման վրա:

2) Տարածքը տնօրինողի կողմից իրականացվում է՝

ա)  լողամիջոցների մուտքի և ելքի տեղամասերի ստեղծում և կարգավորում,
բ)   լողամիջոցների մուտքի և ելքի կազմակերպում՝ օրվա լուսային ժամերին,
գ)  որսի ժամկետների և չափաքանակների նկատմամբ հսկողություն,

դ)  որսի քանակական և որակական հատկանիշների գրանցում և հաշվառում, 

ե) Սևանի ավազանի սահմաններում աճեցվող ձկնատեսակների, ինչպես նաև ինվազիվ կենդանատեսակների նկատմամբ խիստ հսկողություն՝ անմիջական ազդեցության գոտում այնպիսի ձկնատեսակների աճեցման արգելքով, որոնք չեն հանդիսանում Սևանա լճի և նրա վտակների համար աբորիգեն տեսակ։
4. Սևանա լճում ձկան և խեցգետնի պաշարների վերարտադրումը կարելի է իրականացնել՝

1) աճեցման ամբողջական ցիկլով՝ մայրական կազմ – ձկնկիթ – թրթուր – մանրաձուկ – մայրական կազմ,  

2) աճեցման ոչ ամբողջական ցիկլով՝ ներառելով ամբողջական ցիկլի մի մասը, օրինակ՝  մայրական կազմ – ձկնկիթ – թրթուր – մանրաձուկ,

3) մանրաձկան բաց թողմամբ Սևանա լիճ և/կամ նրա վտակներ։

5. Սևանա լճում ձկան և խեցգետնի պաշարների վերարտադրման ենթակա տեսակները, քանակները, բաց թողման ենթակա մանրաձկան (մանր խեցգետնի) գծային և քաշային չափանիշները, բաց թողման վայրերի  ընտրությունը իրականացվում է  լիազոր մարմնի համաձայնությամբ:

6. Լիազոր մարմինը իր պաշտոնական կայքում պարբերաբար տեղադրում է տվյալ տարվա համար սահմանված արդյունագործական պաշարի սպառված չափաքանակների և  կնքված պայմանագրերի վերաբերյալ տեղեկատվություն:

      Հավելված N2
Կառավարության   ____  թվականի

-ի N_____-Ն որոշման
ԿԱՐԳ

ՍԵՎԱՆԱ ԼՃՈՒՄ ՁԿԱՆ ԵՎ ԽԵՑԳԵՏՆԻ ՊԱՇԱՐՆԵՐԻ, ԱՐԴՅՈՒՆԱԳՈՐԾԱԿԱՆ ՈՐՍԻ ՔԱՆԱԿՆԵՐԻ, ՁԵՎԵՐԻ ՈՐՈՇՄԱՆ  

1. Սույն կարգով սահմանվում է Սևանա լճում ձկան և խեցգետնի պաշարների,  արդյունագործական որսի քանակների  և ձևերի որոշման կարգը:

2. Սևանա լճում ձկան և խեցգետնի պաշարների, արդյունագործական որսի քանակների որոշման համար հիմք են հանդիսանում բնական կենդանական պաշարների հաշվառման տվյալները: 
3. Բնական կենդանական պաշարների հաշվառումն իրականացվում է «Կենդանական աշխարհի մասին» Հայաստանի Հանրապետության օրենքի 11-րդ հոդվածով սահմանված  կենդանական աշխարհն ուսումնասիրող սուբյեկտների կողմից:

4. Սևանա լճում ձկան և խեցգետնի պաշարների, արդյունագործական որսի տարեկան առավելագույն չափաքանակները սահմանում է Կառավարությունը` համաձայն «Սևանա լճի մասին» Հայաստանի Հանրապետության օրենքի 13-րդ հոդվածի 3-րդ մասի «դ» ենթակետի։
5. Չափաքանակները սահմանվում են ելնելով դրանց հաշվառման, ուսումնասիրման արդյունքներից և գիտահետազոտական կազմակերպությունների կողմից տրված հիմնավորումներից ու առաջարկություններից` քվոտավորման սկզբունքով:
6. Յուրաքանչյուր տարի Սևանա լճում արդյունագործական նպատակներով ձկան և խեցգետնի պաշարների որոշման գործընթացը լիազոր մարմինը իրականացնում է այդ նպատակով հայտարարված մրցույթի կազմակերպման միջոցով։ 
7. Լիազոր մարմինը մրցույթի գործընթացը սկսելու մասին զանգվածային լրատվական միջոցներով ծանուցում է հասարակությանը։
8. Սևանա լճում ձկան և խեցգետնի պաշարների, արդյունագործական որսի քանակների որոշման նպատակով կենդանական աշխարհն ուսումնասիրող սուբյեկտների կողմից իրականացվում է`
1) Սևանա լճում ձկների կենսաբանական չափանիշների որոշում և պաշարների գնահատում՝ ներկայացնելով նախորդ տարիների հետ համեմատականներ և վերլուծություններ՝այդ թվում.
ա)

սիգի ընդհանուր զանգվածի որոշում և օգտագործման ենթակա պաշարի գնահատում,

բ) 

սիգի գիրացող վտառի ուսումնասիրություն (գծային և քաշային աճ, չափատարիքային կազմ, սննդառություն),
գ) 
սիգի ձվադրող վտառի ուսումնասիրություն (բեղունության, չափատարիքային կազմ),

դ)  

սիգի արդյունագործական որսաչափի որոշում, 

ե)  

կարասի ձվադրավայրերի և ձվադրման ժամկետների ուսումնասիրություն,

զ)  

կարասի գծային, քաշային աճի, բեղունության, բնական վերարտադրության ուսումնասիրություն,

է)  

կարասի արդյունագործական պաշարի որոշում,

ը) 

իշխանի ընդհանուր զանգվածի որոշում,

թ) 

իշխանի  գիրացող վտառի ուսումնասիրություն (գծային և քաշային աճ, չափատարիքային կազմ, սննդառություն),

ժ) 

իշխանի ձվադրող վտառի (առանձնյակների) ուսումնասիրություն՝ (բեղունության, չափատարիքային կազմ, քանակ),

ժա) 
Սևանա լճում Սևանի կողակի և հանդիպող այլ ձկնատեակների ուսումնասիրություն, զանգվածի որոշում և վիճակի գնահատում:

2) Սևանա լճում խեցգետնի կենսաբանական չափանիշների որոշում, պաշարների գնահատում, ներկայացնելով նախորդ տարիների հետ համեմատականներ և վերլուծություններ՝այդ թվում.
ա)

խեցգետնի ընդհանուր զանգվածի որոշում,

բ)
խեցգետնի օգտագործման ենթակա պաշարի գնահատում, 

գ)
խեցգետնի սննդառությունը, 

դ)
խեցգետնի սեզոնային բաշխվածությունը ըստ խորության և տարածքի,

ե)
խեցգետնի գծային և քաշային աճը ըստ չափատարիքային խմբերի,

զ)
խեցգետնի բեղունությունը,

է)
խեցգետնի արդյունագործական պաշարի որոշում:

3) Սևանա լճի ջրհավաք ավազանի գետերում էնդեմիկ ձկնատեսակների կենսաբանական տվյալների, բնական ձվադրավայրերի ուսումնասիրություն, դրանց առկա վիճակի գնահատում,այդ թվում.
ա) 
Սևանի էնդեմիկ ձկների ձվադրավայրերի ուսումնասիրություն և գնահատում,

բ) 
Սևանա լճի ջրհավաք ավազանի գետերի էնդեմիկ ձկնատեսակների (իշխանի, կողակի, բեղլուի և այլ) ուսումնասիրություն, վիճակի, բնական վերարտադրության գնահատում,

գ) 
իշխանի և կողակի ձվադրող վտառի (առանձնյակների) հաշվառում, վիճակի գնահատում,

դ) 
իշխանի և կողակի ձվադրող վտառի (առանձնյակների) ուսումնասիրություն (բեղունության, չափատարիքային կազմ, քանակ),

ե) 
Սևանա լճում օտարածին ձկնատեսակների ուսումնասիրություն և էկոհամակարգի վրա ազդեցության գնահատում։
 Հավելված N3
Կառավարության   ____  թվականի


-ի N_____-Ն որոշման

Կ Ա Ր Գ
 ՍԵՎԱՆԱ ԼՃՈՒՄ ՁԿԱՆ ԵՎ ԽԵՑԳԵՏՆԻ ԱՐԴՅՈՒՆԱԳՈՐԾԱԿԱՆ ՈՐՍԻ ԿԱԶՄԱԿԵՐՊՄԱՆ 
 
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կանոնակարգվում են Սևանա լճում արդյունագործական նպատակներով ձկան և խեցգետնի որսի կազմակերպման հետ կապված հարաբերությունները:

2. Ձկան և խեցգետնի որսի իրականացման հայտը լրացվում է՝ համաձայն Ձև N1-ի, իսկ ձկան և խեցգետնի որսի իրականացման պայմանագրերը կնքվում են՝ համաձայն Ձև N2-ի։
3. Սևանա լճում արդյունագործական նպատակներով ձկան և խեցգետնի  որս իրականացնելու պայմանագրեր (այսուհետ՝ պայմանագիր) կնքելու համար հիմք են հանդիսանում Կառավարության կողմից հաստատված դրանց օգտագործման տարեկան առավելագույն չափաքանակները։
4. Յուրաքանչյուր տարի լիազոր մարմինը Սևանա լճում արդյունագործական նպատակներով ձկան և խեցգետնի որսի իրականացման պայմանագրերի կնքման գործընթացը սկսելու մասին զանգվածային լրատվության միջոցներով ծանուցում է հասարակությանը։

 
II. ՁԿԱՆ ԵՎ ԽԵՑԳԵՏՆԻ  ՕԳՏԱԳՈՐԾՄԱՆ ՄԱՍԻՆ ՊԱՅՄԱՆԱԳՐԵՐ ԿՆՔԵԼԸ
 
5. Սևանա լճում արդյունագործական նպատակներով ձկան և խեցգետնի որս իրականացնել ցանկացողները (այսուհետ՝ հայտատու) նախքան սահմանված կարգով լիազոր մարմին հայտ ներկայացնելը՝ շրջակա միջավայրի նախարարության «Սևան» ազգային պարկ» պետական ոչ առևտրային կազմակերպություն (այսուհետ՝ տարածքը տնօրինող) են ներկայացնում դիմում, որի մեջ նշվում են՝ 

1) օգտագործման ենթակա տարածքի տեղադիրքը (վայրը),

2) տարածքի օգտագործման ժամանակահատվածը,
3) լողամիջոցի տեսակը և նկարագիրը, 
4) լողամիջոցի սեփականության և սարքինության վիճակի մասին տեղեկանք,
5) որսագործիքների տեսակը և նկարագիրը,

6) տեղորոշման սարքի (GPS) տվյալները,

7) ձկնորսների քանակը և անձնագրային տվյալները,

8) որսի քանակը։

6. Դիմումում նշված տվյալների Հայաստանի Հանրապետության օրենսդրությամբ սահմանված պահանջներին համապատասխանության դեպքում երեք աշխատանքային օրվա ընթացքում տարածքը տնօրինողը հայտատուին տրամադրում է Սևանա լճում ձկան և խեցգետնի արդյունագործական որսի իրականացման վերաբերյալ գրավոր համաձայնություն, որի մեջ նշվում են  օգտագործման ենթակա տարածքի տեղադիրքը (վայրը), տարածքի օգտագործման ժամանակահատվածը, տեղորոշման սարքի տվյալները, լողամիջոցները, որսագործիքների տեսակը, նկարագիրը և քանակը, ձկնորսերի քանակը և անձնագրի տվյալները, որսի իրականացման ժամանակահատվածը և որսի քանակը: 
7. Տարածքը տնօրինողի կողմից  Սևանա լճում ձկան և խեցգետնի արդյունագործական որսի իրականացման վերաբերյալ գրավոր համաձայնություն ստանալուց հետո հայտատուն հինգ աշխատանքային օրվա ընթացքում սահմանված կարգով լիազոր մարմին է ներկայացնում հետևյալ փաստաթղթերը՝

1) պայմանագիր կնքելու մասին հայտ՝ նշելով հայտատուի տվյալները (իրավաբանական անձի անվանումը և գտնվելու վայրը կամ ֆիզիկական անձի անունը, ազգանունը, բնակության վայրը), ձկան և խեցգետնի տեսակը,  չափաքանակը, օգտագործման ենթակա տարածքի տեղադիրքը և չափերը, օգտագործման ժամանակահատվածը և որսամիջոցները,
2) տարածքը տնօրինողի կողմից տրամադրված Սևանա լճում ձկան և խեցգետնի արդյունագործական որսի իրականացման վերաբերյալ գրավոր համաձայնությունը:

8. Սույն կարգի 7-րդ կետով նշված փաստաթղթերը կարող է ներկայացվել առձեռն, փոստով կամ էլեկտրոնային փոստի միջոցով:
9. Լիազոր մարմինը, հայտը ստանալուց հետո երեք աշխատանքային օրվա ընթացքում, ստուգում է փաստաթղթերի ամբողջականությունը և, փաստաթղթերը թերի լինելու դեպքում, այս ժամկետում պատշաճ կերպով տեղեկացնում է հայտատուին` երեք աշխատանքային օրվա ընթացքում վերացնելու լիազոր մարմնի մատնանշած թերությունները: Լիազոր մարմնի կողմից հայտի քննարկման ընթացքը կասեցվում է մինչև հայտ ներկայացրած անձի կողմից փաստաթղթերում առկա թերությունների վերացումը:

10. Լիազոր մարմինը հայտը և դրան կից ներկայացված փաստաթղթերը ստանալուց հետո տասն աշխատանքային օրվա ընթացքում կնքում է պայմանագիր  կամ մերժում է հայտը:

11. Հայտի մերժման հիմք են`

1) հայտում և դրան կից ներկայացված փաստաթղթերում իրականությանը չհամապատասխանող տվյալների առկայությունը,
2) հայտում Հայաստանի Հանրապետության օրենսդրությամբ արգելված որսամիջոցներ (որսագործիքներ) կամ որսի համար արգելված ձկան և խեցգետնի տեսակներ կամ ձկան և խեցգետնի տեսակներ, որոնց համար տարեկան թույլատրելի չափաքանակներ սահմանված չեն կամ դրանց օգտագործման թույլատրելի չափաքանակներից ավել չափաքանակներ, որսի համար արգելված ժամանակահատված նշված լինելը, 
3) հայտում ներկայացված ձկան և խեցգետնի համար տարեկան սահմանված չափաքանակների սպառումը,
4) հայտում ներկայացված ձկան և խեցգետնի տեսակը Հայաստանի Հանրապետության կենդանիների կարմիր գրքում գրանցված լինելը:

12. Լիազոր մարմնի կողմից հայտի մերժման դեպքում վերջինս դրա մասին որոշման ընդունումից հետո պատշաճ կերպով ծանուցում է հայտատուին` նշելով մերժման հիմքերը:

13. Պայմանագրի մեջ նշվում են հայտատուի տվյալները, օգտագործման ենթակա տարածքի տեղադիրքը, օգտագործման ժամանակահատվածը, ձկան և խեցգետնի տեսակը, որսամիջոցները, օգտագործման չափաքանակը, կողմերի իրավունքներն ու պարտականությունները, նախատեսվող վճարի չափը, պայմանագրի վաղաժամկետ լուծման հիմքերը, պայմանագրի փոփոխման և երկարաձգման պայմանները, այլ դրույթներ:
14. Պայմանագիրը կնքվում է 3 օրինակից՝ յուրաքանչյուր կողմին մեկական օրինակ, իսկ մեկ օրինակը տարածքը տնօրինողին տրամադրում է օգտագործողը:
15. Պայմանագրի կետերի կատարման հսկողությունն իրականացնում է տարածքը տնօրինողը։ 
16. Որսի վերահսկողությունն իրականացնում է բնապահպանության և ընդերքի տեսչական մարմինը:

ՍԵՎԱՆԱ ԼՃՈՒՄ ԱՐԴՅՈՒՆԱԳՈՐԾԱԿԱՆ ՆՊԱՏԱԿՆԵՐՈՎ ՁԿԱՆ  ԵՎ ԽԵՑԳԵՏՆԻ ՈՐՍԻ ԻՐԱԿԱՆԱՑՄԱՆ 

________________________________________________________________________________ 

Հայտատուի տվյալները (իրավաբանական անձի անվանումը և գտնվելու վայրը կամ ֆիզիկական 

անձի անունը, ազգանունը, բնակության վայրը) 

________________________________________________________________________________________________________________________
Օգտագործման ենթակա տարածքի տեղադիրքը և չափերը (հա)

________________________________________________________________________________________________________________________
Որսամիջոցները 

________________________________________________________________________________
Օգտագործման ժամանակահատվածը

	N
	Ձկան տեսակը

	Խեցգետնի տեսակը
	Չափաքանակը 
 ( հատ, կգ)

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	


Հայտին կից ներկայացվում է`

1. հայտում նշված տեղեկատվությունը հավաստող փաստաթղթեր,

2. տարածքը տնօրինողի գրավոր համաձայնությունը,
3. կազմակերպության աշխատակիցների կողմից լողամիջոցների անվտանգ շահագործման կանոններին ծանոթանալու վերաբերյալ տեղեկատվություն,
4. այլ փաստաթղթեր`

_________________________________________________________________________________________________________________________________________________________________________________________________________________________________________________________
Հայտատու`    _________________________________________
(անուն, ազգանուն, ստորագրությունը)
Հայտը ներկայացնելու ամսաթիվը՝  ______________             թ.։

  ք. Երևան







«-----» ------------ 2019 թ.
Շրջակա միջավայրի նախարարությունը՝ (այսուհետ՝ լիազոր մարմին), հանդես գալով Հայաստանի Հանրապետության կառավարության անունից ի դեմս` 
_____________________________________________________________     մի կողմից, և 

(անունը, ազգանունը, պաշտոնը) 

հայտատուն՝______________________________________________________________________(իրավաբանական անձի անվանումը, պետական գրանցման կամ վկայականի համարը,  գտնվելու վայրը կամ ֆիզիկական անձի անունը, ազգանունը և բնակության վայրը)

ի դեմս՝   ________________________________________________________________________

(անուն, ազգանուն)

մյուս կողմից (այսուհետ՝ կենդանատեսակ օգտագործող), կնքեցին սույն պայմանագիրը հետևյալի մասին։ 

1. Պայմանագրի առարկան 

   

1.1. Սույն պայմանագրով լիազոր մարմինը կենդանատեսակ օգտագործողին իրավունք է վերապահում 
______________________________________________________________ նպատակով,
______________________________________________________________  տարածքում,
 (օգտագործման ենթակա տարածքի տեղադիրքը և չափերը (հա)
______________________________________________________________  որսագործիքով,

(տեսակը, նկարագիրը, քանակը)

______________________________________________________________  ձկնորս(ներ)ով,
(անձնագրի տվյալները)

____________________________________________________________  տեղորոշման սարքով, (տվյալները)
    ___________________________________________________________  լողամիջոցներով,
կատարել _____________________________________________________________________ որս

       (ձկան և խեցգետնի տեսակը (այսուհետ՝ կենդանատեսակ) և քանակը)

____________                թ-ից մինչև _________              թ.  ընկած  ժամանակահատվածում:

  

2. Կողմերի իրավունքները և պարտականությունները 

  

2.1. Լիազոր մարմինը իրավունք ունի` 

2.1.1. պահանջել որսալ սույն պայմանագրով սահմանված քանակից ոչ ավել և ընտրված տեսակին համապատասխան կենդանատեսակ,
2.1.2. պահանջել սույն պայմանագրի կնքման հետ առնչվող Հայաստանի Հանրապետության օրենքներով և ենթաօրենսդրական նորմատիվ իրավական այլ ակտերով սահմանված վճարումները հավաստող փաստաթղթերը՝ մինչև պայմանագրի կնքման գործընթացը սկսելը,

2.1.3. պահանջել որսն իրականացնել Հայաստանի Հանրապետության օրենքների, ենթաօրենսդրական նորմատիվ իրավական այլ ակտերի և սույն պայմանագրի պայմանների պահպանմամբ,
2.1.4. կատարել ուսումնասիրություն և իրականացնել հսկողություն կենդանատեսակ օգտագործող ի կողմից սույն պայմանագրով նախատեսված պահանջների կատարման նկատմամբ,
2.1.5. ստուգել կենդանատեսակ օգտագործողի ներկայացրած հաշվետվությունների համապատասխանությունը սահմանված պահանջներին, 

2.1.6. պայմանագրի գործողության ժամկետը լրանալուց հետո կենդանատեսակ օգտագործողից պահանջել իրականացված որսի վերաբերյալ համապատասխան տեղեկատվությունը,
2.1.7. պահանջել վաղաժամկետ լուծելու պայմանագիրը` սույն պայմանագրի 6.1-րդ կետում նշված դեպքերում:
2.2. Լիազոր մարմինը պարտավոր է` 

2.2.1. կենդանատեսակ օգտագործողին նախազգուշացնել օգտագործման հանձնվող կենդանական պաշարի նկատմամբ երրորդ անձանց բոլոր իրավունքների (սերվիտուտ և այլն) մասին,

2.2.2. կենդանատեսակ օգտագործողին տրամադրել կենդանատեսակի պահպանության վերաբերյալ տեղեկատվություն և խորհրդատվություն։
 2.3. Կենդանատեսակ օգտագործողն իրավունք ունի` 

2.3.1. իր հայեցողությամբ տնօրինել սույն պայմանագրում նշված կենդանական պաշարը՝ պայմանագրի պայմանների և տրամադրման նպատակին համապատասխան, 

2.3.2. Հայաստանի Հանրապետության օրենքներով և իրավական այլ ակտերով սահմանված կարգով իրացնել կենդանատեսակի օգտագործումից ստացված արտադրանքը և տնօրինել եկամուտները,

2.3.3. լիազոր մարմնի հետ համաձայնեցնելուց հետո իրականացնել կենդանական պաշարների բարելավման միջոցառումներ, 

2.3.4. պահանջել վաղաժամկետ լուծելու պայմանագիրը:

2.4 Կենդանատեսակ օգտագործողը պարտավոր է` 

2.4.1. գործել Հայաստանի Հանրապետության օրենքներով և ենթաօրենսդրական նորմատիվ իրավական այլ ակտերով սահմանված կարգով, 

2.4.2. կենդանատեսակն օգտագործել բացառապես սույն պայմանագրի պայմանների և տրամադրման նպատակին համապատասխան,
2.4.3. կենդանատեսակի որսն իրականացնել տարածքը տնօրինողի գրավոր համաձայնության մեջ նշված պայմաններին համապատասխան, 

2.4.4. պահպանել պայմանագրում նշված տարածքի վայրի կենդանիների տեսակային բազմազանությունը և չխախտել բնական միջավայրի ամբողջականությունը, 

2.4.5. ապահովել կենդանական պաշարների շարունակական օգտագործումն ու վերարտադրությունը,

2.4.6. չօգտագործել օրենսդրությամբ արգելված լողամիջոցներ և որսագործիքներ,

2.4.7. վարել գրանցման մատյան, որտեղ կատարվում են գրանցումներ որսատարածքի, որսի ենթակա և որսված կենդանատեսակի քանակի, տեսակի, ինչպես նաև պայմանագրով և ձկնորսության կանոններով նախատեսված այլ պայմանների ու պահանջների կատարման վերաբերյալ,

2.4.8. կենդանական պաշարից օգտվելու հետևանքով խախտված էկոհամակարգը վերականգնել սահմանված ժամկետում,

2.4.9. Հայաստանի Հանրապետության օրենսդրությամբ սահմանված չափերով և կարգով հատուցել բնությանը պատճառած վնասները, 

2.4.10. զերծ պահել մթնոլորտային օդը, հողը, անտառները, ջրերը և շրջակա միջավայրի մյուս օբյեկտները, ինչպես նաև շինությունները և այլ կառույցները, բնության, պատմության և մշակութային հուշարձանները կենդանական պաշարի օգտագործման հետ կապված աշխատանքների վնասակար ազդեցությունից,

2.4.11. յուրաքանչյուր եռամսյակի ավարտից հետո յոթօրյա ժամկետում լիազոր մարմնին ներկայացնել հաշվետվություն` պայմանագրով նախատեսված կենդանատեսակի  որսված քանակության  և դրան համապատասխան Հայաստանի Հանրապետության օրենքներով և ենթաօրենսդրական նորմատիվ իրավական այլ ակտերով սահմանված կարգով պետական բյուջե վճարած բնօգտագործման վճարի վերաբերյալ,

2.4.12. իր կողմից պայմանագիրը վաղաժամկետ դադարեցնելու դեպքում ոչ ուշ, քան տասն օր առաջ լիազոր մարմնին պատշաճ կերպով գրավոր տեղեկացնել դրա մասին։
3. Պայմանագրով նախատեսող վճարները
  

3.1. Կենդանատեսակ օգտագործողի կողմից Հայաստանի Հանրապետության օրենքներով և ենթաօրենսդրական նորմատիվ իրավական այլ ակտերով սահմանված կարգով պետական բյուջե նախատեսվում է վճարել  -----------------   բնօգտագործման վճար: 

  

4. Վեճերի լուծման կարգը 

  

4.1 Սույն պայմանագրից ծագած վեճերը լուծվում են դատական կարգով: 

  

5. Անհաղթահարելի ուժի ազդեցությունը (ՖՈՐՍ-ՄԱԺՈՐ) 

  

5.1. Սույն պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության արդյունք, որը ծագել է սույն պայմանագիրը կնքելուց հետո, և որը կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, քաղաքական հուզումները, որոնք անհնարին են դարձնում սույն պայմանագրով պարտավորությունների կատարումը: Եթե անհաղթահարելի ուժի ազդեցությունը շարունակվում է 3 (երեք) ամսից ավելի, ապա կողմերից յուրաքանչյուրն իրավունք ունի լուծել պայմանագիրը` այդ մասին նախապես տեղյակ պահելով մյուս կողմին: 

6. Պայմանագրի վաղաժամկետ դադարեցնելու հիմքերը 

  

6.1. Լիազոր մարմնի կողմից սույն պայմանագիրը կարող է միակողմանի և վաղաժամկետ լուծվել, եթե կենդանատեսակ օգտագործողը` 

6.1.1 կենդանատեսակն օգտագործել է Հայաստանի Հանրապետության օրենքների, ենթաօրենսդրական նորմատիվ իրավական այլ ակտերի և սույն պայմանագրի պայմանների խախտումներով, 

6.1.2. լրիվ կամ մասնակիորեն հրաժարվում է իր պայմանագրային պարտավորությունների կատարումից, 

6.1.3. կենդանատեսակի օգտագործման համար տրված տվյալ տարածքը վերցվում է պետական կամ հասարակական կարիքների համար, 

6.1.4. ստեղծվել է ակնհայտ սպառնալիք կենդանական պաշարի բնական վերարտադրության կամ բնակչության անվտանգության համար, 

6.1.5. խախտել է սույն պայմանագրի 2.4.1-2.4.11-րդ կետերով սահմանված պարտականություններից որևէ մեկը։ 

6.2. Վերոնշյալ հիմքերով սույն պայմանագիրը վաղաժամկետ լուծելու դեպքում լիազոր մարմինը որևէ գույքային պատասխանատվություն չի կրում: 

7. Պայմանագրի փոփոխումը 
 
7.1. Պայմանագրի դրույթների փոփոխումը կատարվում է կողմերի համաձայնությամբ: Կատարվելիք փոփոխությունները կողմերը քննարկում են մեկամսյա ժամկետում։ Դրանք ձևակերպվում են լրացուցիչ համաձայնագրով:

8. Այլ դրույթներ 
 
8.1. Սույն պայմանագիրը կազմված է  ______ օրինակից, որոնք ունեն հավասարազոր իրավաբանական ուժ: Կողմերից յուրաքանչյուրին տրվում է մեկ օրինակ:

8.2. Լիազոր մարմնի կողմից կարող են սահմանվել կենդանատեսակի օգտագործման հատուկ պայմաններ, որը հանդիսանում է սույն պայմանագրի անբաժանելի մասը:

8.3.Պայմանագրին կարող են կցվել հավելվածներ
 _______ էջից, ___   օրինակ:

 
9. Պայմանագրի ժամկետը
 
9.1 Պայմանագրի ժամկետը սահմանվում է՝ ____________             թ-ից  մինչև  
_____________                  թ.։

11. Կողմերի հասցեները, բանկային վավերապայմանները և ստորագրությունները 
Կենդանատեսակ օգտագործող


          Լիազոր մարմին

_______________________________

          ____________________________

_______________________________


____________________________

(բանկային վավերապայմանները)


             (բանկային վավերապայմանները)

_______________________________


____________________________

   (ստորագրություն)




         (ստորագրություն) 

Կ.Տ 

